
Annotatsiya 

Maqolada mahalliy sharoitlarda o’suvchi qushtaron (Polygonum aviculare L.) oʻsimligi 

tarkibiga kiruvchi gall kislotasi, rutin, salitsil kislotasi, kvertsetin, apigenin kabi ayrim flavonoidlar 

miqdorlarini YUSSX usulida aniqlash natijalari keltirilgan. Shuningdek, maqolada qushtaron 

(Polygonum aviculare L.) oʻsimligining xalq tabobatida kasallikllarni davolashdagi ahamiyati 

to’g’risida ham so’z yuritilgan. 

Kirish. Polygonaceae oilasiga mansub  Qushtaron (Polygonum aviculare L.) oʻsimligi bir 

yillik oʻsimlik boʻlib xozirda uning 300 dan ortiq turlari mavjud. Oʻsimlik asosan, Oʻrta Osiyo, 

Kavkaz, Sharqiy va Gʻarbiy Sibir, Uzoq Sharq, Shimoliy Amerika, Afrika va Avstraliyada uchraydi  

Ushbu oʻsimlikni asosan suv boʻylarida, uncha qattiq boʻlmagan yerlarda va yoʻl yoqalarida 

uchratish mumkin. Oʻsimlikning boʻyi 10-60 sm atrofida boʻlib, poyasi shoxlangan. Barglari mayda, 

ellipssimon yoki chiziqsimon-lansetsimon ko’rinishga ega bo’lib, ketma-ket joylashgan. Gullari 

mayda boʻlib, 3-5 tadan barg boʻgʻimlarida joylashgan. Ildizi o’q ildiz. Mevasi 3 qirrali qoramtir 

qattiq urug’dan iborat (-rasm) [1,2]. 

1-rasm. Qushtaron (Polygonum aviculare L.) 

Polygonum oilasi vakillari oziq-ovqat maqsadida va xalq tabobatida dorivor o’simligi sifatida 

ko’plab xalqlarda qadimdan foydalanib kelinadigan o’simliklar xisoblanadi. Jumladan, xalq 

tabobatida ulardan, yallig’lanishga qarshi, yurak-qon tomir kasallikarida, qon ketishini toʻxtatishda, 

qandli diabetda, asab kasalliklarida, yoʻtalda, teri kasalliklarida, anemiyada, diareyada, 

gipertoniyada, sariq kasalligida, saraton kasalliklarida, ilon chaqqanda va turli urologik  kasalliklarni 

davolashda damlama, nastoyka, surtma va kukun koʻrinishida foydalanib kelinadi.  Shuningdek 

oʻsimlik antibakterial, antivirus, shamollashga qarshi xususiyatlarni ham namoyon etadi [3,4,5,6].  

O’simlikning bunday kompleks ta’sirga ega shifobaxshlik xususiyatlari uning kimyoviy 

tarkibi bilan bevosita bog’liq. 

Polygonum turlari tarkibiy qismlarida biologik faol birikmalarning ko’plab vakillari 

aniqlangan.  Bularga flavonoidlar, triterpenoidlar, antraxinonlar, kumarinlar, fenilpropanoidlar, 

lignanlar, seskviterpenoidlar, stilbenoidlar,  taninlar, vitaminlar, makro- va mikroelementlar hamda 

boshqa ko’plab biolgik faol birikmalar kirishi aniqlangan [7,8].  

Flavonoidlar. Qushtaron (Polygonum aviculare L) o’simligining asosiy biologik faol 

birikmalaridan biri- flavonoidlardir. Ushbu birikmalar o’simlikning dorivor xom ashyo sifatidagi 

asosiy ko’rsatkichlaridan biri xisoblanadi.  

Qushtaron (Polygonum aviculare L) o’simligi flavonoid tarkibi o’tgan asrning 40 yillarida 

o’rganila boshlangan. O’simlikning yer ustki qismidan birinchi marta flavonol glikozid- avikulyarin 

(3-α-L-arabinozikversetin) ajratib olingan. 

O OH

O OH

OH

HO

O

O
HO

OHHO  
Avikulyarin 

Keyinchalik ko’plab olib borilgan tadqiqotlar natijasida ushbu o’simlikning yer ustki qismlari 

ekstraktlaridan kvertsitrin (3-L-ramnozidkvertsetin), giperozid (3-D-galaktozidkvertsetin), 

kvertsetin, 3-arabinozid kempferol, 3-galaktozid ramnetin, lyuteolin, viteksin, izoviteksin va 

miritsetin kabi flavonoidlar aniqlangan [9,10,11,12]. 

Giperozid 

Janubiy Koreyalik fitokimyogar olimlar tomonidan Qushtaron o’simligidan yuglanin 

(kempferol-3-O-a-L-arabinofuranozid) va astragalin (3-β-D-glyukozid kempferol) flavonoidlari 

ajratib olingan hamda ularning biologik faolliklari o’rganilgan [13] 

Astragalin 

Mualliflar tomonidan Qushtaron  (Polygonum aviculare) o’simligi tarkibidagi miritsein, 

xlorogen kislotasi, kumarin kislotasi, gall kislotasi, oleanol kislotasi, D-katexin, β-sitosterol, 

avikulyarin, kempferol, 5,6,7,4`-tetrametoksiflavanon kabi flavonodlarning biologik faolliklari 

to’g’risida ma’lumotlar keltirilgan [14]. 

Miritsetin      Xlorogen kislotasi 

 

     
Kumarin kislotasi     D-katexin 

 

 
β-sitosterol     Oleanol kislotasi 

 

 
5,6,7,4`-tetrametoksiflavanon 

Tadqiqot natijalari. Tadqiqot davomida qushtaron ekstrakti tarkibidagi fenol birikmalar 

miqdorini YuSSX usulida aniqlash ishlari amalga oshirildi.  

Namuna ekstrakti tarkibidagi fenol birikmalar miqdorini aniqlashda massasi 1 g bo’lgan 

namuna ekstraktining xromatogrammasi olindi (1-rasm) hamda natijalar asosida 100 g namuna 

tarkibidagi fenol birikmalar miqdorlari quyidagi formula bilan hisoblanib 1-jadvalda keltirildi. 

𝑋 =
𝐶𝑝ℎ𝑒𝑛 ∙ 𝑉𝑒𝑘𝑠𝑡𝑟𝑎𝑘𝑡

𝑚𝑛𝑎𝑚𝑢𝑛𝑎

∙ 100 𝑔 

Bu yerda, X – 100 gram o’simlik tarkibidagi fenol birikmalarning miqdori, mg; 

Cphen – ekstrakt tarkibidagi fenol birikmaning YuSSX usuli bilan aniqlangan konsentratsiyasi, 

mg/l; 

Vekstrakt – namuna ekstraktining hajmi, ml; 

mnamuna – ekstrakt tayyorlash uchun tortib olingan namuna massasi, mg  

Olingan natijalar 1-jadvalda keltirilgan. 

1-jadval. Ekstraktdagi polifenollarning miqdori va ushlanish vaqtlari. 

Fenol birikma 

nomi 

Ushlanish vaqti, 

sek 

Konsentratsiya, 

mg/l 

100 g 

namunadagi 

miqdor, mg 

Gall kislota 7,999 6,019 15,048 

Rutin 18,931 11,548 28,870 

Salitsil kislota 22,494 45,501 113,753 

Kvertsetin  24,251 0,85 2,125 

Apigenin 27,01 0,323 0,808 

Kaempferol Aniqlanmadi 0 0,000 

 

 
1-rasm. Namuna ekstrakti tarkibidagi polifenollarni aniqlash xromatogrammasi. 

Olingan natijalardan ko’rish mumkinki, qushtaron o’simligi ekstrakti tarkibida salitsil kislota, 

rutin va gall kislotalari salmoqli miqdorni tashkil etadi. Shuningdek, ekstrakt tarkibida kvertsetin va 

apigenin ham  boshqa fenol birikmalarga nisbatan kam miqdorda aniqlandi. 

Tajriba qism.  

Foydalanigan reaktiv va jihozlar. Gall kislota “Macklin” dan (Xitoy), Salisil kislota 

“Rhydburg Pharmaceuticals” (Germaniya) dan, kversetin, apigenin, kempferollar “Regal”  (Xitoy), 

rutin tabiiy manbaalardan ekstraksiya va ustunli xromatografiya usullarida ajratib olingan. HPLC 

darajadagi tozalikda suv, asetonitril, kimyoviy toza markadagi sirka kislota va natriy gidroksidi 

reaktivlaridan foydalanildi.  

O’simlik tarkibidagi polifenollar miqdorini Yaponiyaning Shimadzu kompaniyasida ishlab 

chiqarilgan LC-40 Nexera Lite yuqori samarali suyuqlik xromatografida amalga oshirildi.  

Standart eritmalarni tayyorlash. Gall kislota (5,2 mg), salisil kislota (5,2 mg), rutin (5 mg), 

kversetin (5 mg), apigenin (5 mg), kempferol (5 mg) 96 % li etanolda 20 daqiqa ultratovushli vannada 

eritildi va 50 ml kolbaga o‘tkazilib, etanol bilan chizig‘iga yetkazildi. Har bir eritmadan 200 mkl dan 

olinib aralashtirildi hamda ularni suyiltirish yo’li bilan jami 4 xil eritma tayyorlandi. Har bir eritmalar 

vialaga quyildi va analiz uchun foydalanildi.  

O’simlik ekstraktini tayyorlash. Fenol birikmalarni ekstraksiya qilish uchun 1 g 

tekshiriladigan namuna OHAUS kompaniyasi (AQSh) tomonidan ishlab chiqarilgan NV222 markali 

tarozida 0,01 g aniqlikda tortib olinib, 50 ml hajmli konussimon kolbaga solindi va 25 ml 96 % li 

etanol qo’shildi. Aralashma GT SONIC-D3 (Xitoy) markali ultratovushli vannada 60 oC haroratda 

20 daqiqa davomida ekstraksiya qilindi. So’ngra aralashma sovitilib, filtrlandi hamda o’lchov 

kolbasida etanol bilan 25 ml ga yetkazildi. Ekstraktdan 1,5 ml miqdori Mini-7 markali (BIOBASE, 

Xitoy) sentrifugada 7000 ayl./min tezlikda sentrifugalandi va 0,45 mkm li shpritsli filtrda filtrlanib 

analiz uchun foydalanildi. 

Xromatografik sharoitlar.  

Fenol birikmalarni aniqlash. Standart eritma, namuna ekstrakti Shim pack GIST C18 (150 

× 4,6 mm; 5 mkm, Shimadzu, Yaponiya) teskari fazali kolonkasi hamda atsetonitril (A) va sirka 

kislotaning suvdagi 0,5 % li eritmasidan (B) tashkil topgan gradiyentli harakatchan faza (2-jadval) 

qo'llanildi. In'ektsiya hajmi 10 mkl, oqim tezligi 0,5 ml/min va kolonka termostati 40 oC etib 

belgilandi. Fenol birikmalarning analitik signali (cho'qqi maydoni) 300 nmda qayd etildi (2-rasm). 

2-jadval. Harakatchan faza gradiyent dasturi. 

Vaqt Atsetonitril (A), % 0,5 % li sirka kislota (B), % 

0 5 95 

5 5 95 

17 40 60 

22 40 60 

22,1 5 95 

40 Tugatish 

 

 
2-rasm. Standartlarning 300 nm dagi xromatogrammasi. 

Xulosa. Mahalliy sharoitlarda o’sayotgan qushtaron o’simligi tarkibidagi ayrim flavonoidlar 

miqdori aniqlandi. 

Flavonoidlar tabiiy antioksidant sifatida saraton kasalliklari, yurak-qon tomir kasalliklari, 

oshqozon va o'n ikki barmoqli ichak yaralari, turli allergiyalar, qon tomirlarining mo'rtlashishi, virusli 

va bakterial infektsiyalar kabi ba'zi patologik kasalliklarning oldini olishda muhim ahamiat kasb 

etadi. 

Bundan xulosa qilish mumkinki, ushbu o’simlikdan xalq tabobatida tabiiy antioksidant 

sifatida keng foydalanish mumkin. 

